
	1․ՀՀ ֆինանսների նախարարություն
	10.10.2022թ.

	
	N 01/2-1/17307-2022

	Դիտողություններ և առաջարկություններ չկան:
	-


	2․ ՀՀ տարածքային կառավարման և ենթակառուցվածքների նախարարություն
	06.10.2022թ.

	
	N ԳՍ/26.2/26147-2022

	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը՝ առաջարկում ենք Նախագծի նախաբանում ««Առևտրի և ծառայությունների մասին» օրենքին հղում կատարելիս՝ օրենքի վերնագրից հանել «Հայաստանի Հանրապետության» բառերը:
	Ընդունվել է։
Կատարվել է փոփոխություն։


	2. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, այն է՝ «3. Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի, առաջարկում ենք Նախագծի նախաբանում հղում կատարել «Առևտրի և ծառայությունների մասին» օրենքի 2-րդ հոդվածի 1-ին մասի 27-րդ կետին և «Եվրասիական տնտեսական միության մասին» պայմանագրի 29-րդ հոդվածին՝ հաշվի առնելով, որ ապրանքների փոխադարձ առևտրում անդամ պետություններն իրավունք ունեն կիրառելու սահմանափակումներ՝ «Եվրասիական տնտեսական միության մասին» պայմանագրի 29-րդ հոդվածի համաձայն:

	Չի ընդունվել։ 
Վերջնական դիրքորոշումը կձևավորվի ՀՀ արդարադատության նախարարության պետական փորձագիտական եզրակացությունը ստանալու արդյունքում։

	3. Նախագծի 2-րդ կետի առաջին ենթակետից հանել «ապրանքների)» բառն ու նշանը:

	Չի ընդունվել։ 
Փակագծում նշված «ապրանքներ» բառը և նշանը վերաբերում է բացառություններին, ուստի՝ այն հանելու դեպքում կխեղաթյուրվի նախադասության իմաստը և տարընթերցման առիթ կտա։ 

	4. Նախագծի 3-րդ կետում ուղղել «ապրանք- ների» բառը:

	Ընդունվել է։ 
Կատարվել է փոփոխություն։

	3․ ՀՀ պետական եկամուտների կոմիտե 
	07.10.2022թ.

	
	N 01/3-2/71841-2022

	Հաշվի առնելով այն, որ Նախագծի 1-ին կետով սահմանված ապրանքների նկատմամբ նախատեսվում է սահմանել արտահանման ժամանակավոր արգելք նաև դրանց` Եվրասիական տնտեսական միության անդամ չհանդիսացող պետություններ տեղափոխման դեպքում, առաջարկում ենք Նախագծի նախաբանը խմբագրել հետևյալ բովանդակությամբ` «Հիմք ընդունելով «Առևտրի և ծառայությունների մասին» Հայաստանի Հանրապետության օրենքի 2-րդ հոդվածի 1-ին մասի 27-րդ պարբերությունը և համաձայն «Եվրասիական տնտեսական միության մասին» պայմանագրի 29-րդ, 47-րդ հոդվածների և 7-րդ հավելվածի 54-րդ կետի` Հայաստանի Հանրապետության կառավարությունը որոշում է.»:
Միաժամանակ հայտնում ենք, որ «Եվրասիական տնտեսական միության մասին» պայմանագրի (այսուհետ՝ Պայմանագիր) 7-րդ հավելվածի 54-րդ կետի համաձայն` եթե Միության մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում։
Հաշվի առնելով վերոգրյալը՝ առաջարկում ենք Նախագծի 4-րդ կետը համապատասխանեցնել Պայմանագրի վերոնշյալ դրույթին։ Մասնավորապես` նախատեսել առաջարկվող 7 տարվա ընթացքում յուրաքանչյուր 6 ամսից հետո կիրառվող ժամանակավոր միջոցի ժամկետի երկարաձգման հնարավորություն` ժամանակավոր միջոց սահմանելու վերաբերյալ Եվրասիական տնտեսական հանձնաժողովին յուրաքանչյուր անգամ համապատասխան ծանուցմամբ:
	Ընդունվել է։ 
Կատարվել է փոփոխություն Նախագծի 4-րդ կետում՝ նախատեսելով 7 տարվա ընթացքում յուրաքանչյուր 6 ամսից հետո կիրառվող ժամանակավոր միջոցի ժամկետի երկարաձգման հնարավորություն։

	4․ ՀՀ արդարադատության նախարարություն 
	04.11.2022թ.

	
	N 01/27.2/48703-2022

	«Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 4-րդ կետով նախատեսվում է, որ որոշումը գործելու է մինչև 2030 թվականի հունվարի 26-ը:
Այս առումով հարկ ենք համարում անդրադառնալ հետևյալ իրավակարգավորումների.
«Եվրասիական տնտեսական միության մասին» պայմանագրի (այսուհետ՝ Պայմանագիր) 29-րդ հոդվածի համաձայն՝ ապրանքների փոխադարձ առևտրում անդամ պետություններն իրավունք ունեն կիրառելու սահմանափակումներ (պայմանով, որ այդ միջոցներն անհիմն խտրականության միջոց կամ առևտրի քողարկված սահմանափակում չլինեն), (…) :
Պայմանագրի 47-րդ հոդվածի համաձայն՝ անդամ պետությունները երրորդ երկրների հետ առևտրում կարող են միակողմանիորեն ներմուծել և կիրառել ոչ սակագնային կարգավորման միջոցներ՝ սույն Պայմանագրի 7-րդ հավելվածով սահմանված կարգով:
Պայմանագրի 7-րդ հավելվածի 50-54-րդ կետերի համաձայն՝
«50. Բացառիկ դեպքերում սույն Արձանագրության VII և VIII բաժիններով նախատեսված հիմքերով անդամ պետությունները երրորդ երկրների հետ առևտրում կարող են միակողմանիորեն սահմանել ժամանակավոր միջոցներ, այդ թվում՝ սույն Արձանագրության III և IV բաժիններում նշվածներից տարբերվող հիմքերով։
51. Ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր հետո, Հանձնաժողովին ծանուցում է դրա մասին և Միության մաքսային տարածքում այդ միջոցի սահմանման վերաբերյալ առաջարկ է ներկայացնում։
52. Հանձնաժողովն ուսումնասիրում է ժամանակավոր միջոց սահմանելու վերաբերյալ անդամ պետության առաջարկը և անդամ պետության առաջարկի ուսումնասիրման արդյունքների հիման վրա կարող է Միության մաքսային տարածքում այդ միջոցի սահմանման վերաբերյալ որոշում ընդունել։
53. Այդպիսի միջոցի գործողության ժամկետը տվյալ դեպքում սահմանվում է Հանձնաժողովի կողմից։
54. Եթե Միության մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում: »:
Վերոգրյալ կարգավորումների բովանդակային վերլուծությունից բխում է, որ անդամ պետությունները երրորդ երկրների հետ առևտրում միակողմանիորեն կարող են կիրառել ոչ սակագնային կարգավորման միջոցներ պայմանագրով սահմանված կարգով, մասնավորապես՝  միակողմանիորեն ժամանակավոր միջոցներ սահմանելու դեպքում անդամ պետությունը Հանձնաժողովին ծանուցում է դրա մասին և ներկայացնում համապատասխան առաջարկ, որի հիման վրա Հանձնաժողովն իրավասու է ընդունել Միության մաքսային տարածքում այդ միջոցի սահմանման վերաբերյալ որոշում, որի պարագայում սահմանափակման գործողության ժամկետը սահմանում է Հանձնաժողովը, իսկ եթե տվյալ որոշումը չի ընդունվում, ապա ժամանակավոր միջոցը կարող է առավելագույնը գործել այն սահմանելու օրվանից հետո 6 ամսվա ընթացքում:
Այս առումով հարկ է նշել, որ Նախագծի նախաբանում հղում է կատարված պայմանագրի 29-րդ հոդվածին, որը վերաբերում է միայն անդամ պետությունների միջև ապրանքների փոխադարձ առևտրում սահմանափակումներ կիրառելուն, սակայն Նախագծի և դրան կից ներկայացված հիմնավորման բովանդակությունից բխում է, որ սահմանափակումները վերաբերում են ոչ միայն անդամ, այլ նաև երրորդ՝ անդամ չհանդիսացող երկրներին: 
Ուստի, հաշվի առնելով վերոգրյալը, գտնում ենք, որ Նախագծի 4-րդ կետով նախատեսվող որոշման գործողության ժամկետը երրորդ երկրների մասով անհրաժեշտ է վերանայել, մասնավորապես՝ նախատեսել 6 ամսյա գործողության ժամկետ, և, ըստ անհրաժեշտության,ակտի գործողության ժամկետը երկարաձգել վերոնշյալ ժամկետով:
	Ընդունվել է։ 
Կատարվել է փոփոխություն Նախագծի 4-րդ կետում՝ նախատեսելով 7 տարվա ընթացքում յուրաքանչյուր 6 ամսից հետո կիրառվող ժամանակավոր միջոցի ժամկետի երկարաձգման հնարավորություն։

	2. Նախագծի նախաբանում «պարբերությունը» բառն անհրաժեշտ է փոխարինել «կետը» բառով, իսկ «կետի» բառը՝ «հոդվածի» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջը, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:

	2. Ընդունվել է։
Կատարվել են փոփոխություններ։ 

	3. Նախագծի 3-րդ կետում անհրաժեշտ է հստակեցնել, թե խոսքն ինչ կարգի մասին է, մասնավորապես՝ հղում կատարել այն իրավական ակտին, որով այն սահմանված է:

	3. Ընդունվել է։
Կատարվել է փոփոխություն։  





	5․ ՀՀ վարչապետի աշխատակազմի իրավաբանական վարչություն 
	30.11.2022թ.

	     Նախագծի 4-րդ կետի 2-րդ ենթակետի համաձայն՝ դեպի երրորդ երկրներ արտահանման համար նախագիծը գործում է վեց ամիս ժամանակահատվածով և յուրաքանչյուր վեց ամիս ժամանակահատվածը հաջորդ օրվանից երկարաձգվում է վեցական ամսով մինչև 2030 թվականի հունվարի 26-ն ընկած ժամանակահատվածը (…):
     Սակայն նշված կարգավորումը խնդրահարույց է «Եվրասիական տնտեսական միության մասին» պայմանագրի գործող կարգավորումների համատեքստում, մասնավորապես՝  «Եվրասիական տնտեսական միության մասին» պայմանագրի 7-րդ հավելվածի 51-րդ կետի համաձայն՝ ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր հետո, ԵՏՄ հանձնաժողովին ծանուցում է դրա մասին և ԵԱՏՄ մաքսային տարածքում այդ միջոցի սահմանման վերաբերյալ առաջարկ է ներկայացնում։ 
Հանձնաժողովն ուսումնասիրում է ժամանակավոր միջոց սահմանելու վերաբերյալ անդամ պետության առաջարկը և անդամ պետության առաջարկի ուսումնասիրման արդյունքների հիման վրա կարող է Միության մաքսային տարածքում այդ միջոցի սահմանման վերաբերյալ որոշում ընդունել (52-րդ կետ)։ 
Եթե ԵԱՏՄ մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում (54-րդ կետ)։
Նախագծի կարգավորումներից ստացվում է, որ ՀՀ-ի կողմից միակողմանի միջոցները փաստացի երկարաձգվում է 7 տարի ժամկետով առանց «Եվրասիական տնտեսական միության մասին» պայմանագրի վկայակոչված դրույթների հաշվառման:

	Ընդունվել է մասնակի։ 
Լրամշակվել է Նախագծի 3-րդ կետը և 4-րդ կետի 2-րդ ենթակետը։  
Միաժամանակ, «Հայաստանի Հանրապետությունից մի շարք ապրանքների՝ դեպի Եվրասիական տնտեսության միության երկրներ տեղափոխման և երրորդ երկրներ արտահանման ժամանակավոր արգելք կիրառելու մասին» ՀՀ կառավարության որոշման նախագիծը (այսույետ՝ Նախագիծ) չի հակասում Եվրասիական տնտեսական միության մասին» պայմանագրին (այսուհետ՝ Պայմանագիր), և այն մշակվել է հիմք ընդունելով Պայմանագրի դրույթներով սահմանված պահանջները։ Մասնավորապես՝ Նախագծի նախաբանում հղում է կատարվում Պայմանագրի 29-րդ հոդվածին, որով նախատեսված են բացառություններ ԵԱՏՄ ներքին շուկայի գործունեությունից։ Նշված հոդվածով սահմանված հիմքով կարող են սահմանափակումներ կիրառվել ինչպես ԵԱՏՄ անդամ պետությունների հետ փոխադարձ առևտրում, այնպես էլ՝ ապրանքների որոշ խմբերի համար տեղաշարժի մասով։
29-րդ հոդվածի մասով սահմանափակումների կիրառման համար ժամկետային սահմանափակումներ սահմանված չեն, այդ իսկ պատճառով Նախագծի 4-րդ կետի 1-ին ենթակետով սահմանափակումը 29-րդ հոդվածի մասով նախատեսվել է 7 տարի ժամկետով՝ հիմք ընդունելով Նախագծի հիմնավորման մեջ նշված անհրաժեշտությունը։
Նախագծի նախաբանի 2-րդ հղումը կատարվել է Պայմանագրի 47-րդ հոդվածին, որով սահմանվում է ոչ սակագնային կարգավորման միջոցների միակողմանի կիրառման հնարավորություն, իսկ ընթացակարգը սահմանված է Պայմանագրի 7-րդ հավելվածով։ Մասնավորապես՝ ԵԱՏՄ անդամ պետությունը միակողմանի կարող է երրորդ երկրների հետ առևտրում կիրառել ապրանքների արտահանման կամ ներմուծման սահմանափակումներ կամ արգելք 6 ամիս ժամկետով և այդ սահմանափակման օրվանից 3 օրացուցային օրվա ընթացքում ծանուցում է Եվրասիական տնտեսական հանձնաժողովին (այսուհետ՝ ԵՏՀ)։ Այդ իսկ պատճառով Նախագծի 4-րդ կետի 2-րդ ենթակետով նախատեսվել է դրույթ, առ այն, որ արգելքը գործելու է 6 ամիս ժամկետով միաժամանակ նույն ենթակետով սահմանելով, որ յուրաքանչյուր ժամկետը լրանալուց հետո, եթե ՀՀ կառավարության կողմից այլ իրավական ակտ չի ընդունվում, ապա սահմանափակումը գործում է ևս 6 ամիս ժամկետով, և այդպես՝ մինչև 2030 թվականի հունվարի 26-ը։
Փաստորեն, Պայմանագրի 7-րդ հավելվածը հնարավարություն է տալիս կիրառել ոչ սակագնային կարգավորման միջոց 6 ամիս ժամկետով, սակայն չի արգելում, որ 6 ամիս հետո ևս սահմանել 6-ամսյա սահմանափակման կիրառում։ Հարկ է նշել, որ նման իրավակիռ պրակտիկան առկա է նաև ԵԱՏՄ անդամ այլ պետություններում և բազմիցս կիրառվել և կիրառվում է։
Նախագծի 4-րդ կետի 2-րդ ենթակետոով սահմանված ոչ սակագնային միջոցի կիրառումը նախատեսում է 6-ամսյա ժամկետ և միաժամանակ նախատեսում է մեխանիզմ այն լրանալուց հետո ևս յուրաքանչյուր 6 ամսով ավտոմատ կերպով կիրառման հնարավորություն, այսինքն՝ եթե ՀՀ կառավարությունը յուրաքանչյուր 6 ամիս հետո նպատակահարմար գտնի չկիրառել այդ միջոցը՝ կարող է ընդունել որոշում այն դադարեցնելու մասին, քանի որ այդ միջոցի կիրառումը, համաձայն ԵԱՏՄ և ՀՀ օրենսդրության, անդամ պետության կառավարության  լիազորությունն է։ 
Ինչ վերաբերում է միջոցի կիրառման մասին ԵՏՀ-ին ծանուցմանը՝ Նախագծով նույնպես նախատեսվել է կարգավորում։ Մասնավորապես՝ Նախագծի 3-րդ կետով սահմանված է, որ եթե ՀՀ կառավարությունը նպատակահարմար չգտնի դադարեցնել միջոցի կիրառումը, ապա միջոցի կիրառման նոր ժամանակահատվածի ուժի մեջ մտնելուց հետո ոչ ուշ, քան 3 օրացուցային օր հետո պետք է ծանուցվի ԵՏՀ-ին։
Ելնելով վերոգրյալից՝ նշում ենք, որ առաջարկվող նախագիծը լրամշակվել է Պայմանագրի 29-րդ հոդվածի տրամաբանությամբ, իսկ 47-րդ հոդվածի մասով այն սահմանում է 6 ամիս ժամանակահատված նախատեսելով մեխանիզմ հետագայում 6 ամիս ժամկետով սահմանելու համար, և որևէ իրավական հակասության մեջ չի մտնում Պայմանագրի հետ, ինչպես նաև պահպանված են ՀՀ վարչապետի աշխատակազմի իրավաբանական վարչության եզրակացության մեջ նշված՝ Պայմանագրի դրույթի պահանջները։       



